
2025eko urriaren 14a, asteartea

BESTELAKO XEDAPENAK

OSASUN SAILA

EBAZPENA, 2025eko urriaren 2koa, Farmaziako zuzendariarena, Astigarragako (Gipuzkoa) uda-
lerrian farmazia-bulego bat jartzeko baimena emateko dena.

Igone Llorca Maruri andreak Astigarragako (Gipuzkoa) udalerrian farmazia bat jartzeko bai-
mena eskatu du. Eskaera hori aztertu da, eta honako gertakari hauek hartu dira kontuan:

GERTAKARIAK

Lehenengoa.— Osasuneko sailburuaren 2024ko ekainaren 4ko Aginduaren bidez, Astigarragako
udalerrian, Hernaniko farmazia-eskualdean (3CDAO01), farmazia-bulego berri bat sortzeko proze-
durari hasiera eman zaiola jakinarazten da.

Bigarrena.— Merezimenduak Baloratzeko Batzordeak, farmazia-bulego horren titulartasuna
eskuratzeko, eta dagozkion lege-izapideak egin ondoren, 2025eko urtarrilaren 9ko erabakia hartu
zuen, Hernani farmazia-eremuko Astigarragako udalerrian deitutako farmazia-bulegoa esleitzeko.
Erabaki horren bidez, onartutako lehiakideen behin betiko zerrenda eta puntuazioaren araberako
sailkapena onartu dira. Zerrenda hori 2025eko urtarrilaren 21eko EHAAN (13. zk.) argitaratu da.
Zerrenda horretan, Igone Llorca Maruri andrea da puntuazio altuena lortu duen lehiakidea.

Hirugarrena.— 2025eko apirilaren 7an, Farmaziako zuzendariaren ofizioa bidali zen. Horren
arabera, Igone Llorca Maruri andrea zen puntuaziorik handiena lortu zuen partaidea alegatutako
merezimenduen balorazioan, eta, beraz, dokumentazioa aurkeztu behar zuen, ekainaren 27ko
338/1995 Dekretuaren 5. artikuluan ezarritakoaren arabera (338/1995 Dekretua, Farmazia-bule-
goak sortu, lekuz aldatu, itxi eta jardunean jartzeko prozedurak arautzen dituena). Agindu horretan
ezarritako epean eskatutako dokumentazioa aurkezten ez bada, deialdian parte hartzen jarrai-
tzeari uko egiten diola ulertuko da.

Laugarrena.— 2025eko uztailaren 16an, Igone Llorca Maruri andreak eskabide bat aurkeztu
zuen, Astigarragako (002-0609207) udalerrian farmazia-bulego bat jartzeko baimena eskatuz,
338/1995 Dekretuaren babesean, eta, horrekin batera, dekretu horren 5. artikuluan adierazitako
dokumentazioa erantsi zuen.

Aurkeztutako dokumentazioan ikus daitekeenez, farmazia berria jarri nahi den lokala Astigarra-
gako (Gipuzkoa) Donostia Ibilbideko 116. zenbakiko (26. poligonoa, 4. orubea) 6. pabiloian dago,
Hernani-Urnieta-Astigarraga osasun-barrutian (3508), Hernaniko farmazia-eskualdean (3CDAO1).

Bosgarrena.— Administrazio Publikoen Administrazio Prozedura Erkidearen urriaren 1eko
39/2015 Legearen 8. artikuluarekin bat etorriz, Farmaziako zuzendariaren 2025eko abuztuaren
22ko ofizioaren bidez, espedientean interesa izan dezaketenei helarazten zaie, espedientean per-
tsonatu eta egokitzat jotzen dituzten alegazioak aurkez ditzaten. Gaur egun, ez da inor agertu, eta
ez da alegaziorik aurkeztu.

Seigarrena.— Azkenik, Farmazia-antolamenduko zerbitzuko arduradunak, 2025eko irailaren
30ean, aldeko txostena egin zuen Igone Llorca Maruri andreak aurkeztutako dokumentazioari buruz.

ZUZENBIDEKO OINARRIAK

Lehenengoa.— Euskal Autonomia Erkidegoko Ordenazio Farmazeutikorako ekainaren 17ko
11/1994 Legearen 34. artikuluan adierazitakoaren arabera, eta Osasun Sailaren egitura organikoa

eta funtzionala ezartzen duen urriaren 29ko 319/2024 Dekretuaren 16. artikuluan ezarritakoari
jarraikiz, Farmaziako zuzendariari dagokio ebazpen hau ematea.

Bigarrena.— Igone Llorca Maruri andrea puntuaziorik handiena lortu duen lehiakidea da. Far-
maziak sortzeko ezarritako prozedurari dagokionez, 11/1994 Legearen 34. artikuluan ezarritako
eta 338/1995 Dekretuan garatutako xedapenak bete dira. Bestalde, dekretu horren 5. artikuluaren
arabera, lehiakideak agiri guztiak eskatutako epean aurkeztu dituela egiaztatu da. Beraz, bidezkoa
da interesdunari baimena ematea farmazia-bulegoa sortzeko.

Dena den, emandako baimenak eragina izan dezan, nahitaezkoa izango da funtzionamendu-bai-
mena eskuratzea, 338/1995 Dekretuaren 6. artikuluko 4. apartatuan ezarritakoaren arabera.

Horregatik guztiagatik,
EBAZTEN DUT:

Lehenengoa.— Igone Llorca Maruri andreari farmazia-bulego bat jartzeko baimena ematea, aur-
keztutako dokumentazioaren arabera. Farmazia-bulego hori Astigarragako (Gipuzkoa) Donostia
Ibilbideko 116. zenbakiko (26. poligonoa, 4. orubea) 6. pabiloian dago, Hernani-Urnieta-Astiga-
rraga osasun-barrutian (3508), Hernaniko farmazia-eremuan (3CDAO1).

Bigarrena.— Baimen hori eskuratzeko, Igone Llorca Maruri andreak jarduteko baimena eskatu
beharko du, lau hilabeteko epean, ebazpen hau EHAAnN argitaratu eta hurrengo egunetik hasita,
338/1995 Dekretuaren 7. artikuluan ezarritakoarekin bat etorriz.

Hirugarrena.— Ebazpen honen berri eman behar zaie interesdunei, eta adierazi ez duela
administrazio-bidea agortzen, eta beronen aurka gora jotzeko errekurtsoa aurkez diezaioketela
Zuzendaritza honi edo Administrazio eta Finantzaketa Sanitarioko sailburuordeari, hilabeteko
epean, ebazpena jakinarazi eta hurrengo egunetik aurrera, bai eta egoki iritzitako beste edozein
errekurtso ere.

Vitoria-Gasteiz, 2025eko urriaren 2a.

Farmaziako zuzendaria,
JON INAKI BETOLAZA SAN MIGUEL.

2025/4325 (2/2)



